
						विकिस्रोत से

					

					


					
					
					यह पृष्ठ अभी शोधित नहीं है।
ऊम्मिला
२०
गोल-गोल इन गालो की है अरुणाई कमनीया,
विश्व रचयिता के प्रमोद की गेदे है रमणीया ,
आ बैठी है शतपत्री की इन मे सब पाटलता,-
मिथिला की राज्ञी के हृत्तल की सारी कोमलता ।
२१
जब मधुरी मुसक्यान छबीली, मुख पर छा जाती है-
तब मृदु गण्ड-तरग अनोखी छटा दिखा जाती है ।
इन छोटे मधुरस-कूपो की दुर्गम गहराई है-
हास-देश से हँसी अमिय-धट भरने को आई है ।
२२
गोरी-गोरी, छोटी-छोटी बाहे झूम रही है,
मृग-शावक-मण्डली उन्हे हो मोहित चूम रही है।
माता का ये कण्ठहार है चारो भुज वल्लरियाँ,
जनक देव ने रीझ सुनयना को दी है ये लरिया ।
२३
सीता, श्री म्मिला बहन के डाल गले मे बहियाँ,-
पुलकित हो बोली, मानो नव रस की बरसी फुहियाँ,
"प्यारी बहन ऊम्मिले, तुम हो मेरी अच्छी रानी,
आज सुनायो तुम अच्छी सी मुझको एक कहानी ।"
२४
'सीता जीजी, तुम्ही कहो कुछ पहले नई कहानी,
देखो, आँख मीच कर बैठी हूँ मैं बन कर ज्ञानी-
जैसे तात बैठते सुनने पूत वेद की गाथा,-
वैसे ही बैठी हूँ सुनने आज तुम्हारी बाता ।"
२८

